
Bari in fara da yin godiiya ga wadanda suka shirye wannan liyafar ta Kungiyar
Harkokin Kasuwancin Nijeriya da Amirka, a wannan maraicen, kazalika da Taron
Harkokin Kudaden Shirin SME, da za a yi gobe da kuma ranar Laraba. Ofishin
Jakadanci ya bayyana min cewa, Hukumar NACC, na taka rawar-gani, game da
harkokin kasuwanci, a arewacin Nijeriya, kuma tana da alaka, matuKa, tsakanin
hukumomin harkokin kasuwancin Nijeriya da Amirka, a kowane fanni. Don haka,
ina godiya da wannan aikin da suke yi, da kuma dankon zumuncin dake tsakanin
hukumar ta NACC, da Ofishin Jakadancin Kasar Amirka.

Wannan shine yada zangon farko, da zan yi, a biranen Abuja da Lagos, kafin in
zarce zuwa Birnin Dakar, na Kasar Senegal.

Abinda ya kawo ni, mai sauki ne: in yi bakin KoKarina, na ci gaban huldar tattalin
arzikin wannan yankin, wanda Nijeriya ke taka gagarumar rawar gani. Ina mai
farin cikin samun dama, a wannan maraicen, na sake jadadda danKon zumuncin
dake tare da Kawayenmu, na ci yar da abubuwan da muke sha’awa, gaba.

Ina son in dan bayyana irin yadda aka dauki Nijeriya, a Birnin Washington D.C.
Na farko, ina tsammanin, ba zan yi kuskure ba, idan na ce baki ya zama daya, ga
cewa Nijeriya ta cimma wani abinda za a kira na tarihi — na zabar canja fasalin
harkokin kasuwancin da aka saba yi, da wani sabon salo. Nijeriya a shirye take, ta
bi sabon salon, ta hanyar gudanar da babban zabe a cikin ruwan sanyin da har
shugaba, mai barin gado, ya amince da an kayar da shi.

Har ila yau, Mai Martaba Shugaba Buhari, ya sha alwashin manyan abubuwa biyu
— murKushe Kungiyar Boko Haram da kuma al’amurran tsaron dake ci wa Nijeriya



tuwo a Kwarya, da ruguza cin hanci da rashawa. Magance wadannan al’amurra
biyu, ya yi tasiri, matuKa, ga tattalin arziki, kuma zai inganta harkokin kasuwanci,
matuKa, a Nijeriya.

Tuni, aka fara ganin KoKarin Shugaba Buhari, na sake fasalin Hukumar Albarkatun
Man Fetur ta Kasa, bisa ga irin abubuwan da masu lura da harkoki suka yi
marhabin da shi. Wannan wani KwaKKwaran al’amari ne, ga sabon salon da
Nijeriya ta dauka, maimakon yadda aka saba gudanar da al’amurra.

Har ila yau, akwai wani al’amari, a waje, wanda ya tilasta da a gudanar da wannan
sabon salon: faduwar farashin mai. Haka kuma, Birnin Washington na da sha’awar
irin yadda Nijeriya ke tallafar wannan sabuwar matsalar ga tattalin arzikinta.

Kuma wannan ya sa, na tuna da wani gagarumin al’amari, dangane da ziyarata
zuwa Nijeriya. Kasashenmu, biyu, na da tunani iri daya, ba wai na harkokin siyasa
ba, kadai, har ma na tattalin arziki. Wannan tunanin ya hada da Kara yawan irin
hannuwan jarin da ake zubawa, daga waje, da kuma Karuwar harkokin ciniki, da
inganta rayuwar jama’a, da KirKiro ayyuka, da kuma samar da Karin wadata ga
al’'ummarmu. Wannan zabin da gwamnatocinmu, biyu, suka yi, na da tasiri ga
manufofin tattalin arziki, bisa ga irin matsayin da za mu cimma wa, wajen biyan
bikatunmu. Tuni Gwamnatin Kasar Amirka, ta dauki matakan nuna wannan
yunKurin, na Kara yawan harkokin ciniki da Afrika. Shekaru 10, a tarihance, da aka
Kara wa shirin sanya hannun yarjejeniyar tsarin shirin AGOA, da Shugaba Obama
ya yi, ta bude hanyar rangwamen biyan harajin sayen wadansu muhimman
kayayyaki a Nijeriya, ya zuwa kasuwannin Kasar Amirka. Daya daga cikin
manyan hanyoyin da Nijeriya take amfana da wannan shirin na dokar ta AGOA,
shine na Kara mayar da hankali da kuma tabbatar da kaiwa ga manyan kamfanonin
da biranen Kasashen duniya.

A taKaice dai, Kasashen sun ajiye kawunansu, a guraben dake tsakanin tattalin
arzikin cikin gida, (a tuna da Kasar Korea ta Arewa) ko budadden tattalin arziki, (a
tuna da Kasar Singapore). Tarihi ya nuna ma na cewa, muddin ka bude tattalin
arzikinka, to, haka kuwa za ka yi gasa da Kasashe, haka kuma za ka Kara kusantar
su, haka kuma za ka bar su a baya. Ina alfaharin cewa, Nijeriya na iya gasa da
kowace Kasa a duniya. Ina kuma fatan, wajen yin haka, za a kula da irin yadda za a
kyautata inganta duk wani KoKarinta da Nijeriya za ta karkata, da zai bude Karin
Kofofi zuwa waje. Rufe Kofofin ga gasa da Kasashen Ketare, ya-Allah ta hana sayo
kayayyaki ne, ko tsawwala haraji, ko kankane canjin kudaden waje, to, ba zai iya
kare kamfanonin cikin gida ba, daga duk wata gasa. Masu amfani da kayayyaki, a
ko’ina cikin duniya, suna lura ne da farashi, da inganci da kuma abinda rai ke so.



Masu amfani da kayayyakin, ya-Allah kamfanoni ne, ko sauran mutane, sun iya
yin gaskiya, akasin haka, wajen bukatar samun kayayyakin, masu inganci, na
musaya da abinda suka mallaka. Yayinda za a iya Kara ma su haraji, a matsayin
hanyar samar wa gwamnati kudaden shiga, to, tsawwalawar hakan, na iya sanya su
yi kayayyaki Kalilan, ko a rasa kudaden shigowar, sai dai ga wadanda ke fasa-
Kwauri, ko karbar rashawa, da kuma raunata ci gaban kasuwanni. Kamar yadda
Nijeriya ta lura da wadannan hanyoyin da take bukatar bi, ina roKonta, da ta Kara
bude harkokin ciniki da manufofin zuba jarurruka. Daga cikinsu ne, za a taimaka
wa Karin kasuwanni, wadanda su ma, za su kasance wata sanadiyyar daukakar
samar da Karin ayyukan yi, da Karin hannuwan jari. Daya daga cikin manyan
darussan Babban Taron Shirin AGOA, na kwanan nan, a Birnin Gabon, shine
kamfanoni za su zuba Karin jarurruka, a Kasashen da suka bude Kofofi da shiga
harkokin kasuwancin yanki.

Bugu da Kari, na yi imanin, dole, Nijeriya za ta mayar da hankali kare fasaha,
muddin tana son ta kasance cikin jerin gwanon masanan harkokin tattalin arzikin
duniya. Bisa ga hazaka da kuma KoKari, da dagewar jama’ar Nijeriya, a fannonin
Kalkalar Turanci, da fina-finai, da kade-kade da waKke-waKe, da KirKiro da
linzamin na’ura mai Kwakwalwa, da kwalliyar tufafi, da dai sauran al’amurra,
akwai alamar Nijeriya na da albarkatu, amma, ba za su taba bunKasa ba, sai idan
sun kasance dukiya, ta hannun garkuwar hukumar IPR. Gobe zan hadu da wakilan
hukumomin gwamnati, a wannan fannin, domin ganin irin yadda za mu hada
hannu. Amma, dole, hukumar ta IPR, ta bayar da fifiko ga wannan gwamnatin, don
ganin ta yi tasiri.

A Karshe, za mu taimaka wa sabuwar gwamnatin, na yin amfani da manufofin da
kamfanonin Kasashen waje za su marhabin da su, da kare basirarsu, da kuma bai
wa kamfanonin ‘yancin yin amfani da wannan damar, tamkar yadda ya kamata.
Zan tsoma baki ga wadannan al’amurra, lokacin zamana, a Birnin Abuja, ciki har
da damuwarmu, game da sharuddan hukumar ICT.

A fannoni, da dama, Nijeriya ba Karamin tattalin arziki take da shi ba. Bisa ga
yawan jama’arta, har miliyan 180, da dukiyar Kasa, GDP, ta fiye da dolar Amirka,
miliyan dubu 500, ga haKar gangar gurbataccen mai, har ganga kusan miliyan
biyu, a kowace rana, yayinda Nijeriya ta fi kowace Kasar Afrika, yawan jama’a, ga
gagarumin tattalin arziki, kuma ita ce wadda ta fi kowace Kasa sayar da mai, a
nahiyar. A taKaice dai, ita ce shugaba, a fannoni da dama, kuma mun yi imanin
wannan shugabanci, zai fadada ya zuwa ga harkokin ciniki, da zuba jarurruka da
ma na ayyukan hukumar IPR. Nijeriya na da dimbin albarkatu, amma, kuma babu
yawan aiki, kuma suna shan garabasar rangwwamen harajin harkokin ciniki, da



mafi yawan Kasashen dake cikin Kungiyar Harkokin Tattalin Arzikin Kasashen
Yammacin Afrika.

Al’amarin yana da girma, kuma, a gaskiya, gwamnatin Kasar Amirka, ta dage ga
yin duk abinda ya dace, na taimaka wa sababbiinn tsare-tsaren tattalin arzikin
sabuwar gwamnatin;, kazalika da KoKarinta, na yaKar cin hanci da rashawa,
dakuma sabunta kafofin samar da makamashi.

A irin zantawar da muka yi da shugabannin siyasa, za mu ci gaba da yin amfani da
wannan damar. Har ila yau, za mu fayyace irin yadda KoKarin na ku, ke kawo
alfanu, ta wannan fanni. Shi kuma jarin Kasashe, kai-tsaye — zai taimaka wa
farfadowar tattalin arzikin Nijeriya da KoKarinsa, na biyan bukatun jama’arta.

Bisa ga irin alamun da Shugaba Buhari ya nuna, game da yaKar cin hanci da
rashawa, da gudanar da aiki, da gaskiya, a fannin samar da makamashi, muna jin
akwai damar kamfanonin Kasar ta Amirka, za ta hada hannu, da gwamnati, domin
taimaka wa wannan al’amari. Bayan haka, gwamnati ba za ta iya yaKar cin hanci
da rashawa, ita kadai ba.

Don haka, muna roKon kamfanonin Kasar ta Amirka, da su zabi hada hannu da
gwamnatin Nijeriya, da Kungiyoyinta, irin su Taron Hadin Kan Harkokin Ciniki,
wata Kungiyar NGO, a Nijeriya, da a halin yanzu, Mataimakin Shugaban Kasaa,
Osinbajo ke jagoranta, tare da taimakon Kamfanin Siemens da sauransu, dake
hulda da abokan dake gwamnati da kamfanoni, wajen yaKar cin hanci da rashawa.
Kamar yadda Benjamin Franklin ya bayyana: “Abubuwa da dama, ke kafa
mutunci, amma, abu daya, ke sanya a yi asararsa.”

Dangane da harkokin makamashi kuwa, muna hada hannu da gwamnatin Nijeriya,
ta hannun Shirin Samar da Wutar Lantarki a Afrika, don ganin dorewar sake
fasalin kamfanonin samar da wutar. Kamar yadda muke fada wa takwarorinmu,
manufar ita ce, a KirKiro da Karin yanayin zuba jarurruka, domin inganta samar da
wutar lantarkin.

Ina son rufe jawabina, da wani batu na Desmond Tutu. A cikin jawabinsa a kafa
Gidauniyar Nelson Mandela, a Birnin Johannesburg, ya ce: “Kada ka daga murya,
amma ka inganta bayar da hujja."

Kamar yadda Shugaba Obama da Sakatare Kerry suka taba fayyacewa, Nijeriya, ta
fi kowace Kasa kasancewa Kawarmu, a yankin. A yau, dangantakarmu, ta shafi ba
abinda Kasar Amirka za ta yi wa Nijeriya ba ne, amma, abinda za ta yi tare da



Nijeriya. Dole mu gano tafarki, da kuma manufar da za su taimaka ma na, wajen
samun wadata da kuma ci gaban tattalin arzikin da kowa ke bukata.

Da wannan kuma, nake fatan jin tunaninku, game da wannan Kalubala, ta harkokin
kasuwanci, a Nijeriya, da ma Kari, kan muhimmancin abinda za mu yi tare, na
tabbatar da kawo canji mai ma’ana. Ta haka ne, za mu tallafa wa KoKarin Nijeriya,
na inganta manufofinta, na mai samar da ayyukan yi, ga jama’arta, da abokanta, na
waje, dake zuba jarurruka, da ma yin marhabin da shugabar ta yanki da kuma ta
duniya.

Na gode.



